
	1. ՀՀ արտաքին գործերի նախարարություն
	25.02.2026թ.

	
	№ Մ-11490-2026

	Տեխնիկական աջակցության տրամադրման մասին պայմանագիրը ստորագրվել է 2026 թվականի փետրվարի 17-ին:
Հայաստանի Հանրապետության ֆինանսների նախարարության համար պետական-մասնավոր գործընկերության ոլորտի ինստիտուցիոնալ կարողությունների ամրապնդմանն ուղղված տեխնիկական աջակցության տրամադրման մասին պայմանագրով նախատեսվում է Եվրասիական զարգացման բանկի միջոցներից ՀՀ ֆինանսների նախարարությանը տրամադրել 250 հազար ԱՄՆ դոլարը չգերազանցող անհատույց և չվերադարձվող հիմունքներով ֆինանսական աջակցություն պետական-մասնավոր գործընկերության ոլորտի ինստիտուցիոնալ կարողությունների ամրապնդմանն ուղղված տեխնիկական աջակցության տրամադրման նպատակով:
Պայմանագրով հիմնականում սահմանվում են ֆինանսավորման ժամանակացույցի և «տրանշների» տրամադրման ընթացակարգերը, ֆինանսավորումն ստացողի պարտավորությունները, երաշխիքները, ինչպես նաև մշտադիտարկման իրականացման կարգը:
Ընդհանուր առմամբ, Պայմանագրի նպատակն է պետական-մասնավոր գործընկերության ոլորտի աշխատակիցների կարողությունների և աշխատանքի արդյունավետության բարձրացումը՝ միտված պետական և մասնավոր հատվածների գործընկերության ոլորտի կառավարման համակարգի ամրապնդմանը։
Տեխնիկական աջակցության տրամադրման մասին պայմանագրի ուժի մեջ մտնելու կարգը սահմանված է 10.1-րդ հոդվածով.
Սույն Պայմանագիրն ուժի մեջ է մտնում ուժի մեջ մտնելու համար անհրաժեշտ ներպետական ընթացակարգերն ավարտելու մասին Բենեֆիցիարի գրավոր ծանուցումը դիվանագիտական ուղիներով Բանկի կողմից ստանալու (Պայմանագրի 10.2 կետով նախատեսված կարգով) օրվանից։ 
Արտաքին գործերի նախարարությունը, «Միջազգային պայմանագրերի մասին» օրենքի 11-րդ հոդվածի հիմքով՝ նպատակահարմար է գտնում Տեխնիկական աջակցության տրամադրման մասին պայմանագրի վավերացումը կամ հաստատումը:

	


Ընդունվել է ի գիտություն:

	2. ՀՀ արդարադատության նախարարություն
	25.02.2026թ.

	
	[bookmark: _GoBack]№ Մ-11709-2026

	Պայմանագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Պայմանագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	


Ընդունվել է ի գիտություն:


	3. ՀՀ ֆինանսների նախարարություն
	24.02.2026թ.

	
	№ 01/5-1/4471-2026

	«Տեխնիկական աջակցության տրամադրման մասին» պայմանագրում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:
	



	4. ՀՀ տարածքային կառավարման և ենթակառուցվածքների նախարարություն
	

	
	

	Հայտնում ենք, որ  «Տեխնիկական աջակցության տրամադրման մասին» պայմանագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	





